
「死友」一語，此僕十數年來最傷心事。每登高望遠，輒愴然涕下，有子昂「天地悠悠」

之歎。吾輩德業相勗，無兒女態，然氣誼所結，自有一段貫金石、射日月、齊生死，誠

一專精、不可磨滅之處。此在千百年後，猶得而想見之，況指顧數十年之間耶！僕於天

性骨肉中，頗不可解，外此則一腔熱血，亦欲一用，非用於君，則用於友。悠悠泛泛，

無所用之，又安能禁寶劍沈埋之恨？僕所以期待二三至友者，頗不以世人所謂，遂足相

許。旅寓屏營，百感交集，聊因人來，爲一及之。

